
Málsmeðferð	

Breytingar	
Breyting	á	aðalskipulagi	Fjarðabyggðar	2007-2027	var	kynnt	á	vinnslustigi	með	fresti	til	athugasemda	
til	13.	febrúar	2015.	Athugasemdir	bárust	frá	Heilbrigðiseftirliti	Austurlands	(HAUST),	Landsneti,	
Umhverfisstofnun,	Skógræktarfélagi	Reyðarfjarðar	og	Vegagerðinni.	Tekið	hefur	verið	tillit	til	
athugasemda	í	aðalskipulagsbreytingu.	

Kynning	og	samráð	
Skipulags-	 og	 matslýsing	 var	 unnin	 í	 mars	 2014,	 auglýst	 og	 leitað	 umsagna	 um	 hana	 hjá	
Skipulagsstofnun,	 Umhverfisstofnun,	 Minjastofnun,	 Vegagerðinni,	 Heilbrigðiseftirliti	 Austurlands,	
Náttúrustofu	 Austurlands,	 Skógræktarfélagi	 Reyðarfjarðar,	 Landsneti,	 Skotíþróttafélaginu	 Dreka	 og	
Vélhjólaíþróttafélagi	 Fjarðabyggðar.	 Lýsingin	 var	 samtímis	 auglýst	 í	 dagblöðum	 og	 á	 vef	
Fjarðabyggðar.		

Aðalskipulagsbreyting	á	vinnslustigi	var	kynnt	íbúum	sveitarfélagsins	og	öðrum	hagsmunaaðilum	með	
því	 að	 hafa	 hana	 til	 sýnis	 á	 bæjarskrifstofu	 Fjarðabyggðar	 og	 í	 þjónustugátt	 í	 bókasöfnum	
sveitarfélagsins	 á	 Stöðvarfirði,	 Fáskrúðsfirði,	 Eskifirði	 og	 Norðfirði.	 Hún	 var	 að	 auki	 auglýst	 með	
áberandi	 hætti	 á	 vef	 Fjarðabyggðar,	 í	 Dagskránni	 og	 í	 Austurglugganum.	 Á	 sama	 tíma	 var	
aðalskipulagsbreytingin	 send	 umsagnaraðilum	 til	 umsagnar.	 Að	 loknum	 umsagnartíma	 var	
aðalskipulagsbreytingin	 ásamt	 viðbrögðum	 við	 umsögnum	 afgreidd	 í	 eigna-,	 skipulags-	 og	
umhverfisnefnd	 og	 bæjarstjórn	 og	 síðan	 send	 Skipulagsstofnun	 til	 athugunar,	 sem	 hafði	 hana	 til	
umsagnar	 í	 fjórar	 vikur.	 Samþykkt	 aðalskipulagsbreyting	 var	 auglýst	 8.5.2015	 með	 fresti	 til	
athugasemda	19.6.2015.	Ein	athugasemd	barst,	 frá	Skógræktarfélagi	Reyðarfjarðar.	Brugðist	var	við	
athugasemd	 í	 deiliskipulagi	 aksturs-	 og	 skotíþróttasvæðis	 vestan	 Bjarga	 sem	 unnið	 var	 og	 auglýst	
samhliða	aðalskipulagsbreytingu.	Að	loknum	auglýsingatíma	var	aðalskipulagsbreytingin	tekin	fyrir	á	
ný	í	eigna-,	skipulags-	og	umhverfisnefnd	og	síðan	í	bæjarstjórn.	Umsögn	um	athugasemdir	var	send	
þeim	 sem	þær	 gerðu	 og	 niðurstaða	 bæjarstjórnar	 auglýst.	 Samþykkt	 aðalskipulagsbreyting	 er	 send	
Skipulagsstofnun	 innan	12	vikna	frá	 lokum	athugasemdafrests.	Þá	hefur	Skipulagsstofnun	4	vikur	til	
að	staðfesta	breytinguna	og	birtir	staðfestingu	í	B-deild	Stjórnartíðinda.	

Inngangur	
Aðalskipulagsbreytingin	nær	til	breytinga	á	opnum	svæðum	til	sérstakra	nota	í	aðalskipulagi	
Fjarðabyggðar	2007-2027.	Skotíþróttasvæði	ofan	við	Kolabotna	við	Eskifirði	verði	tekið	af	skipulagi	
(O10)	en	í	staðinn	verði	afmarkað	skotíþróttasvæði	vestan	við	Ljósá	fyrir	austan	þéttbýlið	í	
Reyðarfirði.	Þá	verði	akstursíþróttasvæðið,	vestan	við	Björgin	við	Reyðarfjörð	stækkað.				

Samhliða	breytingu	á	aðalskipulagi	verður	unnið	deiliskipulag	fyrir	akstursíþróttasvæðið	O13	og	nýja	
skotíþróttasvæðið	O23	(afmarkað	með	rauðum	hring	ofan	við	O13).	

Forsendur	

Í	 gildandi	 Aðalskipulagi	 Fjarðabyggðar	 2007	 –	 2027	 er	 afmarkað	 svæði	 fyrir	 skotæfingar	 ofan	
Kolabotna	við	Eskifjörð,	merkt	O10.	 Í	 ljós	hefur	 komið	að	þessi	 staðsetning	 skotíþróttasvæðisins	er	
óhentug	 en	 það	 er	 í	 um	 200	 m	 h.y.s.	 og	 aðstæður	 þannig	 að	 þar	 er	 mjög	 snjóþungt.	 Hefur	
Skotíþróttafélagið	 Dreki	 óskað	 eftir	 því	 við	 Fjarðabyggð	 að	 skotíþróttasvæðinu	 væri	 fundinn	 nýr	



staður.	 Niðurstaða	 þeirrar	 skoðunar	 er	 að	 vestan	 Ljósár,	 uppi	 í	 hlíðinni	 austan	 Reyðarfjarðar	 og	
vestan	Bjarga,	sé	ákjósanlegur	staður	fyrir	nýtt	skotíþróttasvæði.		

Í	um	600	metra	fjarlægð,	neðan	við	áætlað	skotíþróttasvæði	vestan	Bjarga,	er	akstursíþróttasvæði	 í	
umsjón	Vélhjólaíþróttafélags	Fjarðabyggðar.	Búið	er	að	afmarka	vélhjólabrautir	 á	 hluta	af	 svæðinu.	
Við	þróun	svæðisins	hefur	komið	í	ljós	að	stækka	þarf	svæðið	bæði	til	norðurs	og	suðurs.	Gerðar	hafa	
verið	vélhjólabrautir	sem	ná	norður	fyrir	skipulagt	svæði	þar	sem	aðstæður	þóttu	ákjósanlegar.	Lagt	
er	til	að	svæðið	stækki	einnig	til	suðurs,	að	vegi	sem	er	notaður	sem	aðkomuvegur	að	svæðinu.	Þar	
var	 gefið	 leyfi	 fyrir	malarplani	 og	 aðstöðuleyfi	 fyrir	 hús,	 tengt	 framkvæmdum	 Fjarðaáls	 sem	 nú	 er	
lokið.	 Nú	 stendur	 til	 að	 fjarlægja	 húsið	 en	 malarplanið	 verði	 áfram	 nýtt	 og	 þar	 yrði	 aðkoma	 að	
svæðinu.	

Á	 skotíþróttasvæði	 og	 á	 akstursíþróttasvæði	 eru	 áform	 um	 frekari	 uppbyggingu.	 Samhliða	
aðalskipulagsbreytingu	er	unnið	deiliskipulag	fyrir	svæðin	þar	sem	stefna	aðalskipulagsins	er	útfærð	
nánar	 með	 því	 að	 tilgreina	 m.a.	 fyrirkomulag	 akstursíþróttabrauta,	 skotæfingarvalla,	 bygginga,	
aðkomu	og	bílastæða.	

Breyting	á	aðalskipulagi	
	
Breytingar	á	greinargerð	:		
Í	 kafla	 9.1.10	 Opin	 svæði	 til	 sérstakra	 nota	 verða	 gerðar	 eftirfarandi	 breytingar	 til	 að	 fella	 út	
skotíþróttasvæði	 við	 Kolabotna	 við	 Eskifjörð	 en	 bæta	 við	 skotíþróttasvæði	 vestan	 Ljósár	 við	
Reyðarfjörð.	

Eftirfarandi	ákvæði	um	skotíþróttasvæði	verður	fellt	út:		

Auðkenni	 Lýsing	 Skipulagsákvæði	
		010	 Eskifjörður,	 ofan	 við	

Kolabotna	

Skotíþróttasvæði	

Á	 svæðinu	 er	 gert	 ráð	 fyrir	 aðstöðu	 fyrir	 skotíþróttir	 og	
þeirri	 mannvirkjagerð	 og	 umhverfisfrágangi	 sem	 slík	
nýting	kallar	á.		
Í	 nánara	 skipulagi	 og/eða	 leyfisveitingum	 fyrir	 svæðið	er	
unnt	 að	 setja	 skilyrði	 um	 takmarkanir	 á	 starfsemi	 á	
svæðinu	vegna	ónæðis.		
Stuðlað	 verði	 að	 aðlaðandi	 ásýnd	 svæðisins	 og	 lögð	
áhersla	á	að	umhverfisfrágangur	verði	vandaður.		

	
Eftirfarandi	ákvæði	um	skotíþróttasvæði	verður	bætt	við:	
Auðkenni	 Lýsing	 Skipulagsákvæði	
		023	 Reyðarfjörður,	 vestan	

Ljósár	

Skotíþróttasvæði	

Á	 svæðinu	 er	 gert	 ráð	 fyrir	 aðstöðu	 fyrir	 skotíþróttir	 og	
þeirri	 mannvirkjagerð	 og	 umhverfisfrágangi	 sem	 slík	
nýting	kallar	á.		
Í	 nánara	 skipulagi	 og/eða	 leyfisveitingum	 fyrir	 svæðið	er	
unnt	 að	 setja	 skilyrði	 um	 takmarkanir	 á	 starfsemi	 á	
svæðinu	 vegna	 ónæðis,	 skilgreina	 öryggissvæði	 og	 setja	
skilmála	um	viðvaranir	á	nálægum	svæðum.	
Stuðlað	 verði	 að	 aðlaðandi	 ásýnd	 svæðisins	 og	 lögð	
áhersla	 á	 að	 umhverfisfrágangur	 verði	 vandaður,	
sérstaklega	 við	 árfarveg	 Ljósár.	 Grípa	 þarf	 til	 aðgerða	 til	
að	 koma	 í	 veg	 fyrir	 líkur	 á	 blýmengun	 í	 jarðvegi	 og	 að	



dregið	 sé	 úr	 hljóðmengun	 með	 skothúsum	 og	
hljóðmönum.		
	

	
Breytingar	á	skipulagsuppdrætti:		
Afmarkað	er	nýtt	13,1	ha	skotíþróttasvæði	við	Reyðarfjörð,	vestan	Ljósar	og	merkt	023.		
Akstursíþróttasvæði,	O13,	er	 stækkað	um	rúma	3	hektara	 til	 suðurs	og	 rúma	3	hektara	 til	norðurs,	
samtals	er	stækkunin	6,3	ha.	

Umhverfisskýrsla	

Framangreind	 breyting	 á	 aðalskipulagi	 er	 háð	 umhverfismati	 í	 samræmi	 við	 lög	 nr.	 105/2006	 um	
umhverfismat	áætlana.	Áætlunin	er	matsskyld	þar	sem	hún	felur	í	sér	akstursíþróttabrautir	sem	eru	
tilkynningarskyldar	 vegna	mats	 á	 umhverfisáhrifum	 framkvæmda	 sbr.	 lög	 nr.	 106/2000,	 viðauka	 2,	
tölulið	11b.		

Í	samræmi	við	5.	mgr.	12.	gr.	skipulagslaga	nr.	123/2010	er	hér	sett	fram	umhverfisskýrsla	sem	gerir	
grein	 fyrir	mati	á	áhrifum	aðalskipulagsbreytingarinnar.	Skýrslan	er	byggð	upp	eftir	 liðum	a-j	 í	6	gr.	
laganna	þar	sem	fram	kemur	hvað	skuli	koma	fram	í	umhverfisskýrslu.	

Tengsl	við	aðra	áætlanagerð	(a-liður)	

Aðalskipulagsbreytingin	er	gerð	 í	 tengslum	við	hugmyndir	um	að	 færa	 skotíþróttasvæðið,	og	áform	
um	 þróun	 og	 uppbyggingu	 aksturs-	 og	 skotíþróttasvæðisins.	 Nánari	 útfærsla	 verður	 sett	 fram	 í	
deiliskipulagi	þar	sem	settir	verða	skilmálar	um	mannvirki,	landnotkun,	nýtingu	o.fl.	eftir	því	sem	við	á	
og	þær	skipulagsforsendur	aðrar	sem	þurfa	að	liggja	fyrir	vegna	byggingar-	og	framkvæmdaleyfa.			

Deiliskipulagið	 verður	 unnið	 samhliða	 aðalskipulagsbreytingu.	 Á	 akstursíþróttasvæðinu	 verður	 gert	
ráð	fyrir	aðstöðuhúsi/vallarhúsi,	verkstæði/geymslu,	afmörkun	brautarsvæða	fyrir	vélhjól,	bíla	og	go-
kart	 auk	 aðkomu	 og	 bílastæða.	 Á	 skotíþróttasvæðinu	 verður	 gert	 ráð	 fyrir	 aðstöðuhúsi/vallarhúsi,	
riffilvelli	 með	 byggingarreit	 fyrir	 skothús,	 tveimur	 skeetvöllum,	 sportingvelli	 og	 trapvelli	 með	
tilheyrandi	mannvirkjum.	Gert	er	ráð	fyrir	hljóðmönum	og	gróðri	til	að	skýla	svæðinu.		

Umhverfisvandamál	sem	varða	áætlunina	(d-liður)	og	umhverfisþættir	sem	varða	
breytinguna	(b-	og	c-	liður)		

Þeir	 umhverfisþættir	 sem	 einkum	 eru	 taldir	 geta	 orðið	 fyrir	 áhrifum	 af	 breytingu	 á	 stefnumörkun	
aðalskipulagsins	eða	framkvæmdum	byggðum	á	þeim	eru	eftirfarandi:		

• Vatnafar,	 	 vegna	hugsanlegrar	mengunar	 á	 grunn-	og/eða	 yfirborðsvatni	 vegna	 starfsemi	 á	
svæðinu,	s.s.	vegna	meðferðar	olíu	og	mengandi	efna	á	akstursíþróttasvæðinu.		

• Heilsa	og	öryggi.	 	Mengun	vegna	hávaða	 frá	 skotíþróttasvæði	og	akstursíþróttabrautum	og	
möguleg	rykmengun	frá	akstursíþróttabrautum.	Öryggi	vegna	skotæfinga	og	hættu	sem	getur	
stafað	af	þeim	

• Náttúru-	og	menningarminjar,	vegna	yfirborðsrasks	og	landslagsmótunar	sem	og	starfsemi	á	
svæðinu.	

• Náttúrufar,	landslag	og	sjónrænir	þættir,	vegna	landslagsmótunar	og	frágangs	á	svæðinu.		

	 	



Við	matið	er	notast	við	eftirfarandi	skilgreiningar	á	vægi	áhrifa:		

Vægi	áhrifa	 	 Skýring	
Jákvæð	 ++	 Jákvæð	áhrif	á	viðmið	umhverfisþáttar	

Nokkuð	jákvæð	 +	 Nokkuð	jákvæð	áhrif	á	umhverfisþáttinn	

Hlutlaus	 0	 Hlutlaus	áhrif	á		umhverfisþáttinn	
Nokkuð	neikvæð	 ÷	 Nokkuð	neikvæð	áhrif	á		umhverfisþáttinn	

Neikvæð	 ÷÷	 Neikvæð	áhrif	á	umhverfisþáttinn	

Óvissa	 ?	 Áhrif	eru	óviss	og	ráðast	m.a.	af	nánari	útfærslu	skipulags	
Við	mat	á	vægi	áhrifa	er	litið	til	þess	hvort	áhrifin	séu	marktæk	á	svæðis-,	lands-,	eða	heimsvísu	og	nái	
til	 fjölda	 fólks	 og	 hvort	 áhrifin	 séu	 óafturkræf	 og	 til	 langs	 tíma.	 Litið	 er	 til	 viðmiða	 úr	 stefnu	
stjórnvalda1,	laga	og	reglugerða	við	mat	á	umhverfisáhrifum	breytingar	á	aðalskipulagi.	Meðal	annars	
er	litið	til	eftirfarandi:		

• Velferð	til	framtíðar.	Sjálfbær	þróun	í	íslensku	samfélagi.	Áherslur	2010-2013.	
• Líffræðileg	 fjölbreytni.	 Stefnumörkun	 Íslands	 um	 framkvæmd	 samningsins	 um	 líffræðilega	

fjölbreytni.	Menningarstefna	í	mannvirkjagerð.	
• Náttúruminjaskrá.	
• Náttúruverndaráætlun.	
• Lög	um	náttúruvernd,	nr.	44/1999.	
• Reglugerð	um	hávaða	nr.	724/2008.	
• Lög	um	hollustuvernd	og	mengunarvarnir	nr.	7/1998.		
• Skipulagslög,	nr.	123/2010.	
• Lög	um	umhverfismat	áætlana,	nr.	105/2006.	

	
Umhverfisverndarmarkmið	(e-liður)	

Þar	 sem	 akstursæfingasvæðið	 er	 stækkað	 hefur	 landinu	 að	 mestu	 verið	 raskað	 nú	 þegar	 með	
vélhjólabrautum	og	bílaplani.	Þar	sem	gert	er	ráð	fyrir	skotíþróttasvæðinu	er	land	lítt	raskað.	Á	hluta	
svæðisins	hefur	verið	stunduð	skógrækt	og	stutt	er	í	háspennulínur	sem	hafa	afgerandi	sjónræn	áhrif	
á	 umhverfi	 sitt.	 Á	 skipulagssvæðinu	 eru	 engin	 vernduð	 svæði,	 né	 þekktar	 minjar.	 Allt	
akstursæfingasvæðið	og	um	helmingur	skotíþróttasvæðisins	eru	innan	þynningarsvæðis	álversins	við	
Mjóeyri.		

Mat	á	líklegum	umhverfisáhrifum	(f-	og	h-	liður)	

Í	 skipulagsferlinu	 voru	 skoðaðir	 tveir	 valkostir	 fyrir	 staðsetningu	 á	 skotíþróttasvæði;	 vestan	 eða	
austan	Ljósár	uppi	í	hlíðinni	við	Reyðarfjörð.	Niðurstaða	umhverfismats	er	að	skotíþróttasvæði	vestan	
Ljósár	hafi	minni	áhrif	á	umhverfið.		

Þar	 sem	um	er	að	 ræða	stækkun	akstursíþróttasvæðisins	yfir	 land	sem	þegar	hefur	að	mestu	verið	
raskað,	þótti	ekki	ástæða	til	að	skoða	aðra	staðsetningarkosti.		

Skotíþróttasvæði	

Skoðað	var	að	staðsetja	nýtt	skotíþróttasvæði	vestan	eða	austan	Ljósár.	Svæðin	eru	bæði	í	um	140	m	
hæð	yfir	sjávarmáli,	uppi	í	hlíð	rétt	norðan	við	Fljótsdalslínur	3	og	4	sem	liggja	til	álversins	og	raflínu	
sem	 liggur	 milli	 Stuðla	 og	 Eskifjarðar.	 Byggingarbann	 er	 á	 helgunarsvæði	 línanna	 og	 afmarkast	
																																																													
1	Sjá	lista	yfir	áætlanir	í	heimildaskrá.		



helgunarsvæðið	við	33	m	fjarlægð	út	frá	miðju	hvorrar	línu	fyrir	sig.2	Svæðið	vestan	Ljósár	er	í	yfir	80	
m	fjarlægð	frá	miðju	þeirrar	línu	sem	nær	er	umræddu	svæði,	en	svæðið	austan	Ljósár	er	í	yfir	300	m	
fjarlægð.	Svæðin	eru	bæði	frekar	lokuð	af	þannig	að	þau	sjást	ekki	fyrr	en	komið	er	að	þeim,	nema	ef	
komið	er	að	þeim	ofanfrá.	Engar	þekktar	fornleifar	eru	á	svæðunum3	og	engar	heimildir	um	búsetu.	
Ekki	er	líklegt	að	starfsemi	á	skotsvæði	hafi	áhrif	á	vatnafar	eða	grunnvatn.		

Það	sem	helst	skilur	þessi	svæði	að	er	annars	vegar	ólíkt	gróðurfar	og	hins	vegar	fjarlægð	að	næsta	
íbúðarhúsi	og	útivistarsvæðum,	sem	hefur	áhrif	á	hljóðvist.	

Gróðurfar	 á	 svæðunum	 er	 ólíkt,	 svæðið	 vestan	 árinnar	 er	 mólendi	 með	mosa	 og	 kjarri	 en	 austan	
megin	er	meira	graslendi.	Austan	ár	er	samfellt	20	ha	mýrlendi	og	til	að	svæðið	nýtist	til	skotæfinga	
þyrfti	 að	 ræsa	 fram	 mýrina.	 Óskað	 var	 eftir	 umsögnum	 Umhverfisstofnunar	 og	 Náttúrustofu	
Austurlands	um	svæðið	sem	lögðust	báðar	gegn	því	að	þar	yrði	skotíþróttasvæði,	þar	sem	svo	stórt	
votlendi	nýtur	verndar	 skv.	37.	gr.	 laga	nr.	44/1999	um	náttúruvernd	og	bent	var	á	að	um	væri	að	
ræða	eitt	stærsta	samfellda	votlendi	í	Reyðarfirði.		

Á	skotíþróttasvæðinu	er	gert	ráð	fyrir	riffilvelli	og	velli	fyrir	haglabyssur.	Almennt	má	gera	ráð	fyrir	að	
hávaði	vegna	skotæfinga	sé	greinanlegur	í	1	km	radíus	út	frá	skotíþróttasvæðum	og	má	skilgreina	það	
sem	áhrifasvæði	 skotíþróttasvæðisins.4	Hávaði	 getur	 borist	 lengra	 en	þar	 hefur	 áhrif	 hversu	hávær	
skotvopnin	 eru,	 landslag	 og	 hljóðmanir.	 Þar	 sem	 skotæfingar	 eru	 á	 flatlendi	 og	 landslag	 og	 aðrar	
aðstæður	draga	ekkert	úr	hávaða	getur	hljóðið	borist	allt	að	1,5	km.	Æskilegt	er	að	engin	svæði	sem	
eru	viðkvæm	fyrir	hávaða	séu	í	sjónlínu	frá	skotíþróttasvæðinu	en	aðstæður	haga	því	þannig	að	bæði	
svæðin,	 austan	 og	 vestan	 ár	 eru	 fremur	 aflukt.	 Þá	 geta	 skothús	 dregið	 úr	 hljóðmengun	 en	 klettar,	
dalir	og	vötn	magnað	upp	hljóðið.	Miðað	við	aðstæður	ætti	hljóðmengun	 frá	 	þeim	valkostum	sem	
eru	 til	 skoðunar,	 ekki	 að	 berast	 til	 næstu	 byggðar,	 sem	 er	 yst	 í	 þéttbýlinu	 á	 Reyðarfirði.	 Þó	 er	
möguleiki	að	á	einstaka	dögum,	þar	sem	stillur	eru	miklar,	geti	aðstæður	í	lokuðum	firðinum	magnað	
upp	 hljóðið.	 Starfsemi	 á	 skotíþróttasvæði	 er	 háð	 starfsleyfi	 frá	 heilbrigðiseftirliti	 skv.	 reglugerð	 nr.	
785/1999	um	starfsleyfi	 fyrir	 atvinnurekstur	 sem	getur	haft	 í	 för	með	sér	mengun	og	 lögreglustjóri	
veitir	leyfir	til	starfsemi	skotíþróttasvæða	skv.	vopnalögum	nr.	16/1998	eftir	umsögn	sveitarstjórnar,	
Vinnueftirlits	ríkisins	og	Mannvirkjastofnunar.		

Til	að	tryggja	öryggi	fólks	er	æskilegt	að	skilgreina	a.m.k.	275	m	öryggissvæði	við	skeet-,	sporting-	og	
trapvelli	á	skotíþróttasvæðinu	í	þá	átt	sem	skotið	er	5	og	skoða	hversu	stórt	öryggissvæði	þarf	að	vera	
við	 riffilvelli.	 Á	 líklegu	 öryggissvæði	 eru	 engir	 staðir	 þar	 sem	 fólk	 dvelur	 til	 lengri	 tíma	 en	 svæði	 í	
nágrenni	 skotíþróttasvæðisins	 geta	 verið	 nýtt	 til	 almennrar	 útivistar.	 Þekkt	 dæmi	 eru	 um	 að	
blýmengun	hafi	orðið	í	jarðvegi	á	starfsvæði	skotfélaga.6		

Mótvægisaðgerðir:	Skotíþróttasvæði	getur	haft	nokkuð	neikvæð	áhrif	á	hljóðvist	og	öryggi.	Við	gerð	
deiliskipulags	fyrir	skotíþróttasvæðið	er	æskilegt	að	skilgreina	275	m	öryggissvæði	í	þá	átt	sem	skotið	
																																																													
2	Umfjöllun	um	helgunarsvæði	línanna	er	t.d.	í	deiliskipulaginu;	Fljótsdalslínur	3	og	4.		Austur-Héraði.	Sjá	
http://www.egilsstadir.is/images/stories/dmdocuments/Skipulag/fljotsdalslinur3og4_greinargerd.pdf		
3	Bryndís	Zoega,	2014.	Fornleifaskráning	vegna	deiliskipulags	í	Reyðarfirði	–	skotíþróttasvæði	og	
vélhjólaíþróttasvæði.	Sjá	http://www.glaumbaer.is/static/files/pdf/Rannsoknarsk100-149/bsk-2014-147-
reydarfjordur.pdf	lesið	22.01.2015.	
4	Sama.	
5	Miðað	er	við	almennar	leiðbeiningar	um	hljóðvist,	öryggissvæði	og	aðstæður	við	skotvelli	úr	eftirfarandi	
leiðbeiningum:	Chartered	Institute	of	Envionmental	Health,	2003.	Guidance	on	the	control	of	noise.	Clay	target	
shooting.		
6	Fundargerð	framkvæmdastjórnar	vatnsverndarsvæðis	höfuðborgarsvæðisins.	50.	Fundur	þann	6.	apríl	2006.	



er,	til	að	tryggja	öryggi	fólks.	Æskilegt	setja	upp	viðvaranir	 í	allt	að	1	km	fjarlægð	til	að	vara	fólk	við	
hávaða	 vegna	 skotíþróttasvæðisins	 þannig	 að	 fólk	 á	 ferð	 og	 sem	 er	 að	 nýta	 sér	 nálæg	 svæði	 til	
útivistar	 sé	meðvitað	 um	 nálægð	 við	 svæðið.	Með	 skothúsum	 og	 hljóðmönum	má	minnka	 líkur	 á	
hljóðmengun,	auk	þess	sem	æskilegt	getur	verið	að	setja	reglur	um	opnunartíma	svæðisins.	Æskilegt	
er	að	taka	tillit	til	gróðurs	og	nálægðar	við	Ljósá	við	skipulag	svæðisins	og	lágmarka	rask	á	landi.	Grípa	
þarf	 til	 aðgerða	 til	minnka	 líkur	 á	 blýmengun	 í	 jarðvegi	 vegna	 skothylkja,	 og	 gera	 ráðstafanir	 til	 að	
hægt	sé	að	hreinsa	upp	mögulega	mengaðan	jarðveg	við	skotmörk.		

Eftirfylgni:	 Nánari	 útfærslu	 er	 vísað	 til	 deiliskipulags	 skotíþróttasvæðisins	 sem	 unnið	 er	 samhliða	
aðalskipulagsbreytingunni.		

Að	teknu	tilliti	til	eftirfylgni	og	mótvægisaðgerða	eru	líkur	á	því	að	áhrif	valkosta	um	skotíþróttasvæði	
verði	hlutlaus	á	vatnafar,	náttúru-	og	menningarminjar,	heilsu	og	öryggi.	Áhrif	á	náttúrufar,	landslag	
og	 sjónræna	 þætti	 eru	 nokkuð	 neikvæð	 fyrir	 báða	 valkosti	 vegna	 þess	 að	 raska	 þarf	 landi	 en	
neikvæðari	fyrir	valkost	austan	Ljósár	þar	sem	þar	þyrfti	að	raska	votlendi.		

Skotíþróttasvæði	

Reyðarfjörður	vestan	Ljósár	 0	 ÷	 0	 ÷	

Reyðarfjörður	austan	Ljósár	 0	 ÷	 0	 ÷÷	

	

Akstursíþróttasvæði	

Með	 stækkun	 svæðis	 til	 norðurs	 og	 suðurs	 fyrir	 akstursíþróttir	 vestan	 Bjarga	 við	 Reyðarfjörð	 er	
landnotkun	breytt	úr	óbyggðu	svæði	 í	 svæði	 fyrir	akstursíþróttir.	Á	svæðinu	hefur	 í	nokkur	ár	verið	
akstursíþróttabraut	 fyrir	 vélhjól	 sem	 að	 hluta	 nær	 norður	 fyrir	 það	 svæði	 sem	 er	 afmarkað	 fyrir	
akstursíþróttir	á	aðalskipulagi.	Til	suðurs	er	áformað	að	stækka	svæðið	niður	að	vegi,	sem	er	nýttur	
sem	aðkomuvegur	fyrir	akstursíþróttasvæðið.	Hluti	þess	svæðis	er	í	dag	óraskaður	en	vélhjólabrautin	
nær	aðeins	inn	á	svæðið	auk	þess	sem	þar	er	malarplan.		

Svæðið	er	mólendi,	vaxið	mosa	og	kjarri.	Engar	þekktar	fornminjar	eru	á	svæðinu7	og	engar	heimildir	
um	búsetu.	Það	er	stutt	frá	þjóðveginum	og	gæta	þarf	þess	að	það	hafi	gott	yfirbragð	til	að	minnka	
áhrif	 þess	 á	 umhverfið	 og	 nálæg	 svæði	 sem	 hægt	 er	 að	 nýta	 til	 útivistar.	 Gerðir	 hafa	 verið	
hljóðútreikningar	 fyrir	 vélhjólabrautina	 og	 var	 niðurstaða	 þeirra	 að	 hávaði	 frá	 brautinni	 yrði	 innan	
marka	 reglugerðar	 allan	 sólarhringinn.	 Hávaði	 við	 næstu	 íbúðarbyggð	 er	 því	 líklegur	 til	 að	 vera	

																																																													
7	Bryndís	Zoega,	2014.	Fornleifaskráning	vegna	deiliskipulags	í	Reyðarfirði	–	skotíþróttasvæði	og	
vélhjólaíþróttasvæði.	Sjá	http://www.glaumbaer.is/static/files/pdf/Rannsoknarsk100-149/bsk-2014-147-
reydarfjordur.pdf	lesið	22.01.2015.	



óverulegur.8	 Hætta	 getur	 verið	 á	 því	 að	 olíur,	 spilli-	 og	 úrgangsefni	 eða	 hættuleg	 efni	 berist	 í	
grunnvatn	 ef	 ekki	 er	 varlega	 farið.	 Ekki	 er	 æskilegt	 að	 eldsneyti,	 hættuleg	 efni	 eða	 spilliefni	 séu	
geymd	 á	 svæðinu	 að	 jafnaði.	 Starfsemi	 á	 akstursæfingasvæðum	 er	 starfsleyfisskyld	 en	
heilbrigðiseftirlit	 veitir	 starfsleyfi	 fyrir	 kappaksturs-,	 æfinga-	 og	 kennslubrautir	 skv.	 2.	 viðauka	 í	
reglugerð	nr.	785/1999	m.s.br.	Við	veitingu	starfsleyfis	er	m.a.	unnið	eftir	reglugerð	um	varnir	gegn	
mengun	grunnvatns	nr.	797/1999	og	reglugerð	um	hávaða	nr.	724/2008.		

Umhverfisáhrif:	 Breytingin	 er	 líkleg	 til	 að	 hafa	 neikvæð	 áhrif	 á	 umhverfisþáttinn	 landslag/ásýnd	 en	
hlutlaus	á	vatnafar	og	útivist.		

Akstursíþróttasvæði	

Reyðarfjörður	norðan	Bjarga	 0	 ÷	 0	 ÷	
	

	

																																																													
8	Mannvit,	2012.	Minnisblað.	Hávaði	frá	mótorcrossbraut	í	Reyðarfirði.		


